
				এই পাতাটির মুদ্রণ সংশোধন করা প্রয়োজন। 
পত্রাবলী # * 8 o q
তোমরা সৎস্বভাব, চিরপবিত্র । তোমরা সকলে মুখী হও । প্ৰভু তোমাদের করুণা করুন। এই বীভৎস পৃথিবীর কর্দম ও ধূলিকণা ধেন কখন তোমাদের চরণও স্পর্শ না করে। ফুলের মতো তোমরা ফুটেছ, সেইভাবেই থাকো এবং চলে যাও—এই হচ্ছে তোমাদের ভ্রাতা বিবেকানন্দের নিরস্তর প্রার্থনা ।
বিবেকানন্দ
bo-L ( মিস মেরী হেলকে লিখিত )
ডেট্রয়েট* ১৮ই মার্চ, ১৮৯৪
প্রিয় ভগিনী মেরী,
কলকাতার চিঠিখান আমাকে পাঠানোর জন্য অস্তিরিক ধন্যবাদ জানবে। গুরুদেব সম্বন্ধে অনেক কথাই তুমি আমার কাছে শুনেছ। তারই জন্মতিথি অনুষ্ঠানের একটি নিমন্ত্রণপত্র কলকাতার গুরুভায়েরা আমাকে লিখেছেন। সুতরাং পত্রটি তোমাকে ফেরত পাঠাচ্ছি। পত্রে আরও লিখেছেন, ‘ম—’ কলকাতায় ফিরে গিয়ে রটাচ্ছে যে বিবেকানন্দ আমেরিকায় সব রকমের পাপ কাজ করছে। .এই তো তোমাদের আমেরিকার অপূর্ব আধ্যাত্মিক পুরুষ’! তাদেরই বা দোষ কি ? যথার্থ তত্ত্বজ্ঞানী না হওয়া পর্যন্ত-অর্থাৎ আত্মার স্বরূপ প্রত্যক্ষ না করলে, আধ্যাত্মিক রাজ্যের সঠিক সন্ধান ন! পেলে মানুষ বস্তু ও অরুস্তর, বাগাড়ম্বর ও জ্ঞানগম্ভীর্যের এবং এ-জাতীয় অপরাপর বিষয়ের পার্থক্য ধরতে পারে না। মি— বেচারীর এতদূর অধঃপতনে আমি বিশেষ দুঃখিত। ভগবান ভদ্রলোককে কৃপা করুন।


	পত্রে সম্বোধনাংশ ইংরেজীতে । নামটি আমার বহু আগেকার ; লেখক শৈশবের এক সাথী ; এখন আমার মতে সন্ন্যাসী। বেশ কবিত্বপূর্ণ নাম !. নামের অংশমাত্র লিখেছে, সবটা হচ্ছে "নরেন্দ্র”, অর্থাৎ "মানুষের সেরা ( ‘নর’ মানে মানুষ, আর ‘ইন্দ্র মানে রাজা, অধিপতি )—হাস্যাম্পদ নয় কি ? আমাদের দেশে নাম, সব এই রকমের । নাচার ! আমি কিন্তু নামটি যে ছাড়তে পেরেছি, তাতে খুব খুশী ।

বেশ ভাল আছি। আশা করি তোমাদের কুশল । ইতি তোমার ভ্রাত বিৰেকানন্দ•

				 এই পাতা শেষ সম্পাদিত হয়েছে ২১:০৬টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

